
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
	1. Ընթացիկ իրավիճակ և իրավական ակտի ընդունման  անհրաժեշտությունը 


	Համաշխարհային բանկի կողմից ֆինանսավորվող ICB N ՀՎԱԾ-G1.4 «Հարկային վարչարարության արդիականացման ծրագրի» շրջանակներում նախատեսվել է ՀՀ ֆինանսների նախարարության կենտրոնական համակարգչային կայանը տեղակայել Դիլիջանի ուսումնական կենտրոնի հիմնական մասնաշենքում:

Քանի որ կենտրոնական համակարգչային կայանի բնականոն շահագործման համար պահանջվում են ջերմային օդափոխության, անվտանգության համակարգերի հատուկ պահանջներ և ռեժիմներ, վերոհիշյալ պահանջներն ապահովելու նպատակով էական փոփոխություններ են կատարվել ուսումնական կենտրոնի նախագծային փաստաթղթերում: Մասնավորապես, փոփոխվել են հիմնական մասնաշենքի ջեռուցման, օդափոխության, օդորակման, էլեկտրամատակարարման նախագծերը:
Տրանսֆորմատորային ենթակայանը հանվել է հիմնական մասնաշենքերից, կառուցվելու է նոր, ավելի հզոր առանձին կանգնած տրանսֆորմատորային ենթակայան և ռեզարվային էլեկտրագենարատորային կայան: Էական փոփոխություն է կատարվել նաև ներտարածքային 04 կՎ էլեկտրամատակարարման համակարգի նախագծում:

Դիլիջանի ուսումնական կենտրոնի 2013 թվականի հունիսի 17-ին կնքված N ՊԵԿ-ԲԸԱՀ-ԱՇՁԲ-1/1 ծածկագրով պայմանագրով նախատեսված էր աշխատանքներն ավարտել 2014 թվականի օգոստոսի 30-ին:

Դիլիջանի ուսումնական կենտրոնի վերակառուցման նախագծանախահաշվային փաստաթղթերում կատարված փոփոխություններով նախատեսվում է լրացուցիչ շինարարական մոնտաժային աշխատանքների իրականացում: Դրանց կատարման համար կպահանջվեն լրացուցիչ ժամկետներ:


	2. Կարգավորման նպատակը և բնույթը

Սահմանված ժամկետում վերակառուցման աշխատանքներն իրականացնելու և ՀՀ ֆինանսների նախարարության բնականոն գործունեությունն ապահովելու համար, անհրաժեշտություն է առաջացել նախագծային փոփոխություններով պայմանավորված աշխատանքների  ավարտի համար լրացուցիչ ժամկետի տրամադրման:


	

	3. Նախագծի մշակման գործընթացում ներգրաված ինսիտուտները, անձինք և նրանց դիրքորոշումը
   Նախագիծը մշակվել է ՀՀ ֆինանսների նախարարության աշխատակազմի կողմից:
4. Ակնկալվող արդյունքը
Որոշման նախագծի ընդունումով ապահովվում է ՀՀ ֆինանսների նախարարության բնականոն գործընթացը:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության ֆինանսների նախարարության գնման պայմանագրերում փոփոխությունների կատարման թույլտվություն տալու մասին» որոշման ընդունման կապակցությամբ այլ նորմատիվ իրավական ակտերի ընդունում չի նախատեսվում:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության ֆինանսների նախարարության գնման պայմանագրերում փոփոխությունների կատարման թույլտվություն տալու մասին» որոշման ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


	1. Տեղեկանքի վերնագիրը
	«Հայաստանի Հանրապետության ֆինանսների նախարարության գնման պայմանագրերում փոփոխությունների կատարման թույլտվություն տալու մասին» ՀՀ կառավարության որոշման նախագծի վերաբերյալ հանրային քննարկումների մասին
 

	2. Հասարակությանը նախագծի վերաբերյալ իրազեկումը
	ՀՀ կառավարության որոշման նախագիծը տեղադրված է ՀՀ ֆինանսների նախարարության www.minfin.am կայքում 


